
AĠENDA NUMRU 26 – 20 ta’ Jannar  2021 

 

Minuti tas-sitta u għoxrin laqgħa tal-Kunsill tat-tmien Leġislatura tal-Kunsill Lokali ta’ 

Ħaż-Żebbuġ, Ċittà Rohan, li saret nhar l-20 ta’ Jannar, 2021 fil-5:30pm. 

 

Il-Kunsill Lokali ta’ Ħaż-Żebbuġ iltaqa’ virtwalment fis-5:30 ta’ filgħaxija sabiex issir 

Aġenda Numru 26. Il-laqgħa bdiet fl-5:55pm. 

  

Preżenti:    Dr. Malcolm P. Galea Sindku 

    Mark Camilleri  Viċi-Sindku 

    Steve Zammit Lupi  Kunsillier 

    Clive Azzopardi  Kunsillier 

Philip Edrick Zammit Kunsillier 

David Battistino  Kunsillier 

Kevin Glynn   Kunsillier 

Patrick Bonnici  Kunsillier 

 

 

Assenti b’Apoloġija:  George Cortis   Kunsillier 

Assenti :    Ħadd 

 

Pubbliku:   Ħadd 

     

Uffiċjal preżenti:   Paula M. Valletta  Segretarju Eżekuttiv 

 

 

26.1 Qari tal-ittri ta’ apoloġiji; 

 

Is-Segretarju Eżekuttiv nforma lill-Kunsill li l-Kunsillier George Cortis ma setax jattendi 

għal din il-laqgħa. Il-Kunsillier David Battistino nforma lill-Kunsill li ma setax idum il-

laqgħa aktar mis-7:15pm. 

 

26.2 Kunsiderazzjoni u Approvazzjoni tal-Minuti; 

 

Minuti tas-7 ta’ Diċembru 2020 

Il-Kunsillier David Battistino issuġġerixxa li fit-tema ‘24.7 Triq Dun Karm Psaila - Traffic 

Management’, fejn hemm miktub li ‘Waqt il-preżentazzjoni, Zammit Lupi wera riżultati ta' 

sondaġġ li għamel fuq inizzjativa personali fejn jindika li l-maġġoranza tar-residenti jixtiequ 

li isir pjan ta' immaniġjar tat-traffiku.’ Għandha tkun inkluża, ‘mir-rispons li kellu ta’ min 

ipparteċipa’. 

Wara diskussjoni is-Sindku Dr. Malcolm P. Galea ppropona li l-minuti jkun approvati bl-

emenda. Huwa kien sekondat mill-Kunsillier David Battistino. Il-minuti kienu approvati 

b’vot unanimu. 

 

Minuti tas-6 ta’ Jannar 2021 

Wara diskussjoni, il-Kunsillier Clive Azzopardi ppropona li l-minuti jkunu approvati. Huwa 

kien sekondat mill-Kunsillier Steve Zammit Lupi. Kien hemm qbil unanimu. 

 

26.3 Komunikazzjoni mis-Sindku; 

 

Il-Viċi Sindku Mark Camilleri qal li ser jastjeni mid-diskussjoni u mill-vot dwar din it-tema. 

 

Is-Sindku Dr. Malcolm P. Galea qal  li r-residenta Maria Bonnici talbet li tiltaqa mal-

Kunsill Lokali dwar il-pompa tal-petrol li tinsab fi Triq Sciortino minħabba li din ser terġa 

tibda topera. Huwa qal ukoll li Graffiti diga ltaqgħu mar-residenti. Għal din il-laqgħa kienu 

preżenti wkoll diversi kunsilliera nkluż is-Sindku. Is-Sindku Dr. Malcolm P Galea qal li fuq 

parir li ngħata mill-Avukat tal-Kunsill, kwalunkwe korrispondenza l-aħjar li ssir bejn l-

avukati. Is-Sindku qal li kien hemm talba li minn Maria Bonnici li jekk isir mandat ta’ 

inibizzjoni, dan jitħallas mill-Kunsill. L-avukata tal-Kunsill qalet li m’hemmx bażi fuq 

xhiex isir dan il-mandat. Is-Sindku Dr. Malcolm Galea qal li l-Kunsill qiegħed hemm biex 

jiddefendi l-interessi tar-residenti, pero mhux qegħdin hemm biex niġġieldu battalji mitlufa. 

 

Sadanittant is-Sindku Dr. Malcolm P. Galea qara stqarrija dwar il-pożizzjoni tal-Kunsill fir-

rigward tal-pompa tal-petrol li kienet preparata mill-Avukat tal-Kunsill. Wara li saru xi 

tibdiliet żgħar. Is-Sindku Dr. Malcolm P. Galea ppropona li tkun imxandra l-istqarrija kif 

emendata. Hu kien sekondat mill-Kunsillier Steve Zammit Lupi. Kulħadd ivvota favur ħlief 

għall-Viċi-Sindku Mark Camilleri li astjena. 

 

26.7 Triq Dun Karm Psaila – Traffic Management 

 

Wara diskussjoni qasira il-Kunsill qabel li jkunu mitkellma Transport Malta dwar x’jista jsir 

bħala sistema tat-traffiku fi Triq Dun Karm Psaila, abbażi tal-proposta li saret mill-

Kunsillier Steve Zammit Lupi. Ser jkunu kkonsultati r-residenti. 

 

26.4 PA8425/20 – Villa Buleben, Triq il-Madonna 

 

Is-Sindku Dr. Malcolm P. Galea  qal li l-kanuni li kien hemm fi Triq il-Madonna nqalgħu u 

jinsabu f’yard privata. Il-ħsieb hu li dan jitweħħlu ma’ Bieb de Rohan. Il-Viċi- Sindku Mark 

Camilleri ppropona  li jitwaqqaf bust tal-GranMastru de Rohan bħala parti mit-tisbiħ ta’ 

Bieb de Rohan. 

 

Kien hemm qbil unanimu li għandha ssir laqgħa mal-proprjetarji ta’ Villa Buleben sabiex 

jiġi diskuss il-proġett. 

 

Dwar l-applikazzjoni mal-Planning Authority li saret minn tax-Xiħa sabiex jintremew 

mwejjed u siġġijiet f’Misraħ San Filep, is-Sindku Dr. Malcolm P. Galea qal li kien mitlub 

mill-Każini tal-Baned sabiex jissottometti oġġezzjoni għal din l-applikazzjoni. Waqt laqgħa 

li saret mal-Każini, huma qalu li ma jaqblux ma ‘ din l-applikazzjoni u għalhekk ser 

joġġezzjonaw għaliha. 

Fuq proposta tal-Viċi-Sindku Mark Camilleri, sekondata mill-Kunsillier Philip E. Zammit, 

il-Kunsill qabel unanimament li ssir oġġezzjoni fuq din l-applikazzjoni għall-istess 

raġunijiet li ġew oġġezzjonati applikazzjonijiet simili.  

 

26.5 Performance Bonus – Impjegati tal-Kunsill  

 

Wara diskussjoni gie deciż li l-impjegati tal-Kunsill jingħataw ir-rata massima tal-

performance bonus, jigifieri dik ta’ 6%.  Dwar is-Segretarju Eżekuttiv, kien deċiż 

unanimament li tingħata il-massimu jiġifieri dak ta’ 10%. 

 

Fuq proposta tas-Sindku Dr. Malcolm Galea, sekondata mill-Kunsillier Patrick Bonnici, ġie 

deċiż li Works Co-Ordinator jiżdied skala oħra sabiex jiġi l-istess bħall-impjegati oħra. 

 

Is-Sindku Dr. Malcolm P. Galea nforma lill-Kunsill li l-impjegat tas-CWSEF Marcel Sciriha 

wasal biex jispiċċa biż-żmien. 

 

 

 

 

26.6  Korrispondenza mid-DLG dwar Qaghda Finanzjarja 2019 

 

Is-Segretarju Eżekuttiv ġabet għall-attenzjoni korrispondenza dwar is-sitwazzjoni 

finanzjarja tal-2019. Infurmat lill-Kunsill li id-Dipartiment sejjaħ laqgħa sabiex tkun 

diskussa is-sitwazzjoni finanzjarja fl-2019. 

26.8   Tisbiħ Soft Area – Triq Pawlu Balzan 

 

Wara diskussjoni ġie deċiż li ssir upgrade fir-rawndebawt ta’ Triq Pawlu Balzan billi 

jingħaqdu l-konok u jsir tħawwil ta’ siġar u pjanti. 

 

26.9  Protezzjoni ta’ Pajsaġġi tal-Widien 

 

Is-Sindku Dr. Malcolm P. Galea ppropona li l-parti tal-bidu ta’ Wied Qirda jitħammel u 

jitnaddaf,  isir lqugħ u jkun upgraded. Il-Kunsillier Steve Zammit Lupi qal li jaqbel mal-

proposta tas-Sindku. Kien hemm qbil unanimu. 

 

 

26.10 Proposta ta’ Riforma fl-Arbli ta’ Vjal il-Ħelsien 

 

Dan l-item ser jkun diskuss f’laqgħa oħra. 

 

 

26.11  Parkeġġ tal-Muturi fi Triq Sciortino 

 

Wara diskussjoni kien deċiż li jsir parkeġġ għall-muturi fi Triq Sciortino lejn is-Social 

Services. 

 

26.12 Xiri ta’ Vann 

Dan l-item ser ikun diskuss f’laqgħa oħra. 

26.13  Traffic Island fi Triq il-Kbira 

Dan l-item ser ikun diskuss f’laqgħa oħra. 

 

26.14 Vot tal-Flus 

Wara diskussjoni, il-Viċi-Sindku Mark Camilleri ppropona li l-vot ikun approvat. Huwa ġie 

sekondat mill-Kunsillier Patrick Bonnici. Kien hemm qbil unanimu. 

  

26.15 Tmiem tal-laqgħa u data tas-seduta li jmiss. 

Il-laqgħa spiċċat fid-9:00pm. Il-laqgħa ġiet aġġornata sine die. 

 

 

 

 

 

 

 

Dr. Malcolm P. Galea      Paula M. Valletta 

Sindku        Segretarju Eżekuttiv 

